
P15 娛樂

王灝兒（JW）前晚
以表演嘉賓身份出席慧妍雅集慈善
晚會，明顯消瘦的她笑言近日經常
與親友打網球和羽毛球：「我又同陳
瀅踩室內單車，我哋一齊瘦。」她
透露忙於籌備推出每首6位數自資的
新歌：「其實兩年前開始籌備，
但一路出唔到歌，今年想自
己儲錢去做。（無綫唱片
公司唔幫你出歌？）之後
睇吓點啦，做緊新歌時發
覺好鍾意，起碼想做五六
首歌。（係等唔切，索性
自己出歌？）我覺得依家
最緊要係想自己做。」
問到與無綫的合約何

時完結？JW說：「唔知
幾時完呀，不過我做得開
心，喺呢間公司一路學咗
好多嘢，完唔完約都覺得
唔重要。（唔續約？）我
哋關係一路喺度，我對所
有嘢都好感恩。（覺得公
司將資源畀晒《聲夢》學
員？）唔會，都戥《中年
好聲音》同《聲夢》嘅歌
手多機會開心。」

35 歲譚杏藍（小
花）參加第一屆《亞洲星光大

道》入行，近年轉型做網紅，其影片頻道坐
擁約40萬粉絲。兩年前小花與拍拖10年的趙善恆分
手，很快便有新戀情，去年8月更宣布在日本接受圈外
男友求婚。昨日她在社交網分享婚照，宣布正式榮升人
妻。穿上Deep V婚紗的她拖實老公，在親友祝福下行
禮。小花笑得非常甜蜜，冧爆翹實老公，恩愛滿瀉！她
留言：「25．3．29 我們結婚了！」圈中好友廖子妤和
朱薰等均留言祝賀她新婚快樂。

由阮兆祥、梅小惠
與江欣燕主持的無綫節
目《友乜唔講得》，最新
一集邀得「師奶殺手」陶大
宇。大宇自爆「登台最賺
錢」的覺悟來自「無綫五

虎」：「其實唱歌係為咗搵食！嗰
時好興登台，見到五虎登完台就換

車，好羨慕！」談到他的歌喉備受
爭議，梅小惠幫口說：「佢每次做
騷都好認真去唱，佢係小事大做，
大事更加落力嘅人。」大宇說：
「我做事要對得住自己，就算下面
點笑我、點挖苦我，我都係要咁
做。你收得人錢但Hea住做，呢個
唔係我囉！」

陶大宇收錢絕不Hea唱

■大宇自爆演技「師承」周潤
發。

■小花覓得好歸宿。

凍齡有術 反令丈夫顯老

唔覺似父女
慧妍雅集前

晚舉行 43
周年慈善晚會，
歷屆近百港姐盛裝

出席。陳茵媺對於被網
民指成功凍齡，反而令年

長她10歲的老公陳豪顯老，被取笑是「父女戀」，她驚
訝說：「係咩？佢仲好靚仔呀！我冇覺得佢老咗，每個人
一定會經歷時間，佢有做Facial，不過佢近排拍劇太忙，
但我覺得佢依然好型、好靚仔喎，佢喺我眼中係完美。
（陳豪介意被指父女戀？）我覺得冇呢樣嘢。（陳豪要進
補？）佢唔需要，相信佢拍完劇
會精神啲。咁佢真係好忙，呢輪
去不同地方拍嘢冇停過。」

黃嘉雯擔心走光

穿低胸晚裝的的黃嘉雯表示
性感程度不及台慶當
晚：「今次着公主Feel
嘅裙，不過條裙好重，
我要不停咁拉住，驚
會跌落嚟。條腰嘅設
計係好貼身，但唔係
好安全，所以唔好踩
我條裙尾，啲人要遠

離我。（有冇做安全措施？）係黐唔實嘅，我準備不足，
衫身有少少鬆，裏面有戴NuBra，一陣要行上台，我係有
少少擔心。」
梁凱晴笑言特別挑選着白色吊帶裙：「襯番

Backdrop ，想仙氣啲，慧妍雅集畀人感覺好優雅，同埋
想減吓肥，呢幾日食少咗嘢，食餸唔食飯。平時我係『飯
桶』，希望瘦到啦。」宋宛穎則透露晚裝的腰部設計有透
視效果，為了着靚裙，已節食數日：「為咗呢套衫冇食飯
幾日，因為太貼身同埋露得多少少。」
翁嘉穗與老公鄔友正一齊現身，提到早前鄔友正在社

交平台爆老婆「貪錢」惹禍，他說：「有好大約束力，其
實我冇所謂，但佢好有所謂，我唔係犯法唔係害人，不過

佢嘈得好犀利，以後盡量唔講牽涉佢嘅事。」翁嘉
穗則稱：「係朋友通知我先知，我只係向老公表
達不滿。」

視帝陳豪早前在
社交網拍片，老婆陳茵媺亦
有出鏡，陳茵媺保養得宜，絕
不似43歲，但有網民竟留言指兩
公婆似「父女戀」，引來其他網民
讚好。陳茵媺前晚出席活動時力
撐老公依然靚仔，只是近期
忙拍劇才顯得有點憔

悴。

陳茵媺撐陳豪靚仔

■鄔友正不敢再激嬲
老婆。

■左起：梁凱晴、黃嘉雯與
宋宛穎性感赴會。




